
Efni: Umsögn um drög að tónlistarstefnu 

 

 
Það er bæði stjórnvöldum og listamönnum mikilvægt að eiga samþykkta stefnu um málefni einstakra 
listgreina, það gerir allt samtal um áherslur og uppbyggingu markvissari og í málaflokknum. Því fagna 
Bandalag íslenskra listamanna þessari vinnu nefndarinnar að stefnu og  framtíðarsýn íslenskrar 
tónlistar.  
 
Þegar lesið er yfir stefnuna er ljóst að áhersla hennar og markmið er að skjóta styrkari stoðum undir 
atvinnugreinina tónlist, og er það skynsamleg stefna í sjálfu sér. Tónlist hefur, eins og aðrar listgreinar 
orði í auknu mæli ábatasöm atvinnugrein og ef Ísland býr sér ekki innviði í samræmi við þá þróun á 
alþjóðavísu er eins víst að sá hagnaður eða virðisaukning sem í greininni skapist hverfi annað og aðrir 
njóti ávaxtana af frjóum og lifandi jarðvegi tónlistarlandslagsins.  Stofnun tónlistarmiðstöðvar og 
sameining sjóða og endurskoðun á hlutverki þeirra er því verkefni sem BÍL ber væntingar um að styrki 
innviði og möguleika til þess að takast á við breyttan veruleika tónlistargerians.  
 
Þessi ríka áhersla á viðskiptahliðina og uppbyggingu atvinnugreinarinnar sem svo skýr í bæði kafla II 
og III er í þessari stefnumótun er svo ríkur áhersluþáttur, að hinn fagurfræðileg eða mannlegi þáttur 
fær ekki það rými sem eftirsóknarvert hefði verið að sjá í stefnunni. Í því augnamiðai væri tilvalið að 
yfirfara Menntunarkafla stefnunar með það sjónarmið að leggja meiri áherslu á innra gildi 
tónlistarinnar, fjölbreytni náms í tónlist og þau lífsgæði sem það færir okkur er svo langt um fram 
þann rekstar og viðskipta anda sem stefnan leggur áherslu á. Það er líka ósamræmi í þeim texta 
menntunarkaflans,  um hverjir sinna tónlistarkennslu á mismunandi stigum sem þarf að laga, 
tónlistarmenntun á mið- og framhaldsskólastigi er víðar hægt að afla sér en í MÍT.  
 
BÍL hefur líka í öllum sínum umsögnum bent á það óréttlæti sem felst í því að listnemar borgi í dag 
svimandi há skólagjöld til þess að læra listgreinar.  Á meðan jafnaldrar þeirra á háskólastigi eiga kost á 
námi á einföldu innritunargjaldi. Þetta þarf að laga svo jafnræðis sé gætt, sérstaklega ef við tölum um 
listgreinar sem atvinnugreinar sem njóta jafnræðis við aðrar greinar.  
 
Við erum á þeim stað í heimsmyndinni að það kann að vera skynsamlegt að leggja svo miklar áherslur 
á innviði tónlistar sem atvinnugreinar og það verði  verkefni næstu misserin með tilkomu nýrrar 

tónlistarmiðstöðvar, en þá þarf að gera sér grein fyrir því að því fylgja útgjöld og fjármagn frá hinu 
opinbera. Metnaðarfullt skjal með fyrirheitum um sjóði, útrás og uppbyggingu aðstöðu kallar á 
fjármagn og vonandi er stjórnvöldum alvara með því að setja samþykkja stefnu sem þessa.  
 
En í grunnin er tónlist alltaf til þess gerða að þræða sig í gegnum líf okkar á okkar  gleðilegustu eða 
tilfinninga ríkustu og stundum.  
 
 
Virðingarfyllst  
Erling Jóhannesson 
Forseti Bandalags íslenskra listamanna 
 

  

 

 

 

 

 

 

 

 

  

 

  


